
Astelehenean, 2006ko apirilaren 24an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NAFARROAKO GOBERNUA

Barañaingo atentatu terroristaren gaitzespena

Astelehenean, 2006ko apirilaren 24an. Nafarroako Gobernuak erabaki bidez  berretsi du gaur goizean joan den larunbatean Gobernuko Eledunaren Bulegoak zabaldutako komunikatua Barañaingo Udaleko UPNren eleduna den  Jose Antonio Mendiveren burdineriaren aurkako atentatua gaitzesteko. Komunikatuan, Gobernuak haren elkartasuna erakusten zion José Antonio Mendiveri nahiz atentatuaren ondorioz beren etxeak utzi behar izan zituzten berrogeita hamar familia ingururi.
Horrez gain, gaurko bilkuran ere Nafarroako Gobernuak  “atentatu terroristatzat” jo ditu gertaera  horiek eta horrek esan nahi du martxan jarriko direla foru araudiak honelako kasuetan kaltetuendako aurreikusten dituen konpentsazio-mekanismoak eta laguntza teknikoa.

Miguel Sanz Sesma Nafarroako Gobernuko presidentea Barañainera joan da gaur goizean UPNren udal eledunaren denda eta eraikineko etxebizitzarik kaltetuenak. Sanzekin batera egon dira Francisco Iribarren presidenteordea, Alberto Catalán, Javier Caballero eta José Andrés Burguete kontseilariak eta Jeronimo Gómez Ortigosa, Nafarroako Udalerrien eta Kontzejuen Federazioko presidentea. Barañainen, José Antonio Mendivek berak, Iosu Senosiain alkateak eta zenbait zinegotzik eta biztanlek egin diete harrera.
HEZKUNTZA DEPARTAMENTUA

Irakaskuntza Azpiegiturak Finantzatzeko Plan Zuzendaria 15 milioi eurotan handitzea onetsi da

2008. urtera arte luzatu da planaren indarraldia eta inbertsio berriak aurreikusten dira Aranguren, Uharte, Larraga Mendabia eta Vianan


Astelehenean, 2006ko apirilaren 24an. Nafarroako Gobernuak onetsi du gaur goizean 15 milioi eurotan handitzea Irakaskuntza Azpiegiturak Finantzatzeko Planari dagokion aurrekontua  eta haren indarraldia 2008ra arte luzatu du. Aurrekontu handitzeari esker inbertsio berriak egin ahalko dira Arangurengo Ibarrean, eta Uharte, Larraga, Mendabia eta Vianan, udalekin sinatu hitzarmenekin bat eginik.
Plan Zuzendaria 2004ean onetsi zen eta haren indarraldia 2007ra arte aurreikusten zen. Orain, 42 esku hartze desberdin aurreikusten ditu, hala nola Iruñerriko urbanizazioetan ikastetxe berriak sortzea, Nafarroako zenbait herritako eskola-barrutietan eraikin berriak eraikitzea eta beste hainbat zentrotan birmoldatze eta handitze lanak egitea.
Jadanik 30 milioi euro inbertitu du Plan Zuzendariak legealdi honetan irakaskuntza azpiegitura berritu eta hobetzeko xedez. Beraz, denera 45 milioi euro inbertituko da, alegia, urteko 15 milioi.
Irakaskuntza Azpiegiturak Finantzatzeko Plan Zuzendariaren aurrekontu handitzea aprobetxatu izan da beste aldaketa tekniko batzuk egiteko 2004ko aurreikuspenetan, Hezkuntza Departamentuko teknikariek adierazita.

Zentro berrien eta handitze eta berritzen lanen aurreikuspena
Plan Zuzendarian sartutako azpiegituren zerrenda inbertsio aurreikuspen orokor hutsa da, 2006-2008ko benetako beharren menpe dagoena. Hala izanda, Plan berrituak ondoko inbertsio hauek aurreikusten ditu.
-Haur eta Lehen Hezkuntzako ikastetxe publiko berriak egitea Abartzuza, Almandoz, Añorbe, Egues, Lekunberri, Milagro, Iruña (Buztintxuri eta Ezkaba) eta Berriozarren.
-Berriozarren Derrigorrezko Bigarren Hezkuntzako Institutua edo Haur eta Lehen Hezkuntzako Ikastetxea egitea (beharren arabera).

-Derrigorrezko Bigarren Hezkuntzako Institutuak eraikitzea Lizarran eta Iruñean (Ezkaba eta Mendillorri).

-Ondoko zentro hauek berritu eta handitzea: Zarrakazteluko Nuestra Señora de la Oliva I.P.; Larragako San Miguel I.P.; Mendabiako Joaquín Romera D.B.H.I. eta Lehen Hezkuntzako I.P.; Noaingo San Miguel I.P. eta Elortzibar D.B.H.I.; Otsagabiako I.P. eta D.B.H.I.; Orkoiengo San Miguel I.P.; Andres Muñoz Garde Hezkuntza Bereziaren Zentroa; Santacarako Nuestra Señora de la Asunción I.P.; eta Tuterako Torre Monreal Hezkuntza Bereziaren I.P.
-Handitze lanak ondoko zentro hauetan aurreikusten dira: Uharteko Virgen Blanca I.P.; Mutiloa Beheitiko San Pedro I.P.; Iruñeko Ave María-Patxi Larrainzar I.P. eta Donibane D.B.H.I.; Tafallako Politeknikoa B.H.I.; Tuterako Valle del Ebro B.H.I.; Vianako D.B.H.I. eta Ricardo Campano I.P.; Villafrancako El Castellar I.P. eta “Camino de Santiago-Erreniega” I.P.

 -Berriztatze lanak, berriz, honako herri hauetan aurreikusten dira: Agoizko D.B.H.I. eta San Miguel I.P.; Barañaingo B.H.I.; Berriozarko Mendialdea I.P.; Garralda D.B.H.I.; Lekarozko B.H.I.; Iruñeko San Francisco I.P.; Iruñeko Arte Eskola; Tuterako ETI Berria B.H.I.; eta Berako Tokiona B.H.I.
Ezkabako Haur eta Lehen Hezkuntzako Ikastetxea

Gaur goizean aldatutako Irakaskuntza Azpiegiturak Finantzatzeko Plan Zuzendariaren barrenean, hain zuzen ere, Nafarroako Gobernuak onetsi du gaurko bilkuran ere  laguntza kontratu bat egitea Ezkabako Haur eta Lehen Hezkuntzako Ikastetxea eraikitzeko proiektua erredaktatzeko eta ondoko obrak zuzentzeko.

Horretarako, Gobernuak 254.338 euroko gastu gehienezkoa onetsi du honelaxe banatuta: 136.951 euro 2006ko aurrekontuaren kargura, eta 117.387 euro 2007ko aurrekontuaren kargura.
HEZKUNTZA DEPARTAMENTUA

Lankidetza hitzarmen bat onetsi da ingeleseko murgilketa linguistikoaren programa bat garatzeko

Astelehenean, 2006ko apirilaren 24an. Nafarroako Gobernuak alde biko lankidetza hitzarmena onetsi du gaur goizean, Hezkuntza eta Zientzia Ministerioak eta Hezkuntza Departamentuak sinatu behar dutena, “Ingeleseko murgilketa linguistikoa” izeneko programa garatzeko 2005/2006 ikasturtean.

HEZKUNTZA DEPARTAMENTUA

Unibertsitate Publikoko Gizarte Kontseiluko zenbait kide izendatu dira

Astelehenean, 2006ko apirilaren 24an. Nafarroako Gobernuak Foru Dekretuz onetsi ditu Nafarroako Unibertsitate Publikoko Gizarte Kontseiluko zenbait kideren kargu-uztea eta izendapena.

Horrela, bada, Fernando Redón Huiciren nahitako uko egitea onetsi du Gobernuak eta hamarkada batetik gora kontseiluko buru gisa eginiko lan bikaina eskertu dio. Halaber, Nafarroako Enpresarien Konfederazioaren izenean kontseiluan  zegoen Jose Luis Alberoren nahitako uko egitea onetsi da. Bestalde, Gobernuak onetsi du ikasleen ordezkaria zen Eneko Compains Silvaren kargu uztea, agintaldia bukatu zaio eta. Azken bioi ere eskerrak eman dizkie beren zerbitzuengatik.
Izendapenak, berriz, ondoko hauek izan dira: Pablo José De Miguel Adrián, Hezkuntza Departamentuak proposatuta; Javier Díaz Abascal, Enpresarien Konfederazioak proposatuta; eta Aitziber Larrea Saragüeta, Ikasleen Sektoreak proposatuta.

NEKAZARITZA, ABELTZAINTZA ETA ELIKADURA DEPARTAMENTUA

Nafarroako Ubidearen eremu ureztagarriko IV-5 sektoreko lur-zatien berrantolamendua eta ureztalurra sortzea onetsi da

Caparroso, Martzilla, Peralta eta Erriberri udalerriei dagokie


Astelehenean, 2006ko apirilaren 24an. Nafarroako Gobernuak Foru Dekretu bat onetsi du gaur goizean Nafarroako Ubidearen IV-5 sektoreko lurzatien berrantolamendua eta ureztalurra sortzeko Caparroso,  Martzilla, Peralta eta Erriberri udalerrietan, eta aldi berean haren onura publikoa eta lehenbailehen egin behar dela deklaratu du.


Eremu horretako nekazaritza azpiegituretan izan beharreko esku-hartzean sartzen dira, lehenik, lur-zati berrantolamendua ureztaketak eskatzen duen egiturari egokitzeko obrak eta, bigarrenik, eraldaketarako beharrezkoak diren obrak; horretarako egin beharrekoak dira Nafarroako Ubideko hartunea, sektoreko eta eremuko oinarrizko sarea, bai eta emaria presioz banatzeko sarea, ureztaketa unitateak hornitzen dituzten ur-harguneetaraino; horiek lur-zatiko ureztaketa sistemekin parekatuko dira, nekazaritzako interes pribatuko obren kalifikazioa emanez.


Esku hartzeak helburu duen alderdiak 3.538 hektarea inguru dauka. Horietarik 2.616 hektarea ureztalur bilakatuko dira. 
NEKAZARITZA, ABELTZAINTZA ETA ELIKADURA DEPARTAMENTUA

8 milioi euroko gastua onetsirik nekazaritzako produktuen eraldatze eta merkaturatzerako dirulaguntzen zain dauden eskariak tramitatzeko

Astelehenean, 2006ko apirilaren 24an. Nafarroako Gobernuak 8,2 milioi euroko gastua onetsi du erabaki bidez nekazaritzako produktuak eraldatu eta merkaturatzeko dirulaguntzen zain dauden eskariak tramitatu ahal izateko.
NEKAZARITZA, ABELTZAINTZA ETA ELIKADURA DEPARTAMENTUA

1,8 milioi euroko gastua onetsirik trazabilitate sistemak ezarri eta hobetzeko nekazaritza eta abeltzaintzako industrian

Astelehenean, 2006ko apirilaren 24an. Nafarroako Gobernuak 1,8, milioi euroko gastua onetsi du erabaki bidez nekazaritza eta abeltzaintzako industrian trazabilitate sistemak ezarri eta hobetzeko dirulaguntzak finantzatzeko.
NEKAZARITZA, ABELTZAINTZA ETA ELIKADURA DEPARTAMENTUA

Aranaratxe, Cascante eta Jaurrietan herrilurak desafektatzea onetsi da

Astelehenean, 2006ko apirilaren 24an. Nafarroako Gobernuak herrilur desafektazioak onetsi ditu erabaki bidez Aranaratxe (ustiategi baten jabeari erabilpena lagatzeko), Cascante (eguzki energiaren planta bat paratzeko) eta Jaurrietan (kale bat zabaltzeko).
BESTELAKO ERABAKIAK

Arestian aipatutakoez landara, Nafarroako Gobernuak ondoko gai hauek ere onetsi ditu:
Herrilan, Garraio eta Komunikazio Departamentua

· 554.056 euroko gastua onetsirik Narbarteko zeharbidea hobetzeko.

· 320.000 euroko gastua onetsi da Pirinioko Autobiaren (A-21) 3 tartearen  (Izko-Judasen Benta) erredakzioa kontratatzeko

Ekonomia eta Ogasun Departamentua

· Gobernuak onetsi du erabilpen industrialeko zenbait tresna zuzenki hiru enpresei saltzea.

Kultura eta Turismo Departamentua

· 5,4 milioi euroko gastua onetsi da kultur etxeak egin eta hornitzeko

Gizarte Ongizate, Kirol eta Gazteri Departamentua

· Zaindarien etxebizitzan eskaintzen den 0-3 urtekoendako laguntza baliabidearen titularrentzako dirulaguntza deialdia onetsi da

· Bi zentro eta hiru etxebizitza futzionaletan Adimen urritasuna duten pertsonei eskaintzen zaien zerbitzua kudeatzeko kontratua onetsi da

· Bertizko Partzuergo Turistikoari dirulaguntza bat ematea onetsi da X. Naturako Jardueren Eskola Kanpaina egin dezan

Industria eta Teknologia, Merkataritza eta Lan Departamentua

· Energia Dibertsifikatu eta Aurrezteko Institutuarekin lankidetza hitzarmen bat egitea onetsi da
· Rocaforteko industrialdea handitzeko behar diren finkak okupatzea presakoa dela deklaratu da

· Hainbat urtetarako gastua onetsi da berrikuntzari buruzko Europar Batasuneko proiektu batean parte hartzeko.

· 818.333 euroko hainbat urtetarako gastua onetsi da ikerkuntza, garapen eta berrikuntza proiektuetarako

Izendapenak

· Cristina Presmanes Zatarain, Proiektu, Trenbide eta Obra Hidraulikoen Zerbitzuko burua.







PAGE  
	[image: image2.png]




	[image: image3.png]4D Karlos I11. a-2 31002 IRUNA ‘B 848 42 77 00 948227673
gobiernodenavarra.prensa@cfnavarra.es  Www.navarra.es




	Página 5 de 13



[image: image1.png][image: image2.png][image: image3.png][image: image4.png]